
ANJUNG TAMU ONLINE: Melahirkan rasa syukur berada dalam kampus di rimba 
hijau semasa menjalani ibadah puasa antara kelebihan yang sangat tinggi nilainya 
menurut delegasi Majlis Belia Malaysia (MBM) sebagai badan induk belia yang terus 
mendapat kepercayaan dalam pembangunan belia negara hari ini. 
 
Sementara itu, mereka turut berpuashati dengan kerjasama yang terjalin antara Institut 
Pemikiran Tun Dr. Mahathir Mohamad (IPDM) dengan MBM dalam usaha 
menggerakkan belia termasuklah di peringkat akar umbi melalui program yang 
menepati kehendak belia masa kini. 
 
Kata Setiausaha Agong MBM, Ahmad Saparudin Yusup, “Melihat kehijauan Universiti 
dan Welcome Centre yang sangat menarik menyuntik semangat bagi ruang kerjasama 
untuk pembangunan belia malaysia”. 
 
Delegasi yang melawat sambil bersantai begitu leka melihat pemandangan indah 
persekitaran Welcome Centre di mana Bulatan Masa ikon terkini UUM turut mendapat 
pujian mereka. 
 
Selain itu, peluang membeli cenderamata UUM dan Sintok Cleanser tidak dilepaskan 
untuk di bawa pulang sebagai tanda kenangan. 

Dalam pada itu, Pengarah Institut Pemikiran Tun Dr. Mahathir, Dr.Hj Ahmad 
Zaharuddin Sani Ahmad Sabri. menyambut baik agenda MBM bagi memastikan 
golongan belia kreatif dan berkemahiran malah program kerjasama akan disusun 
tanda sokongan UUM terhadap MBM. Turut hadir mengiringi delegasi, Penolong 
Pendaftar Kanan IPDM, Budiman Sobri Abdullah. 
 
Delegasi MBM seterusnya merakamkan ucapan terima kasih kepada UUM yang sama-
sama mendokong hasrat MBM untuk memperkasakan golongan belia dan jati diri 
mereka.  

